
Asunto: Rectificación erro na lista definitiva persoas administas e excluidas 3 pr celador CEIP quenda 
libre OPE 2023  2026/G001/007924

DECRETO

Excma. Sra. dona María Elena Candia López, alcaldesa presidenta do Excmo. Concello 
de Lugo. 

Vista a proposta efectuada pola xefa de Sección da Organización de RRHH, en cuxa 
parte expositiva se fai constar o seguinte: 

ASUNTO: Rectificación de erro material  padecido no Decreto núm. 10077/2025,  do 
29/10/2025 de aprobación da listaxe definitiva de persoas admitidas e excluídas na 
convocatoria para a cobertura de 3 prazas de celador/a de CEIP (quenda libre) – OPE 
2023.

ANTECEDENTES DE FEITO

Primeiro.- Mediante  o  Decreto  de  Alcaldía  núm.  10077/2025,  do  29/10/2025, 
aprobouse a listaxe definitiva de persoas aspirantes admitidas e excluídas no proceso 
selectivo  para  o  acceso  en  propiedade  a  tres  (3)  prazas  de  celador/a  de  CEIP, 
correspondentes á Oferta de Emprego Público (OPE) de 2023 do Excmo. Concello de 
Lugo en quenda libre. 

Segundo.- Revisado de oficio  o  expediente  administrativo  por  parte  do  Servizo  de 
Persoal,  detéctase  unha  duplicidade  e  un  erro  material  manifesto  na  citada  listaxe 
definitiva en relación co aspirante ALBERTO DEL RÍO DEL RÍO, co DNI 32679880P. O 
devandito  aspirante  figura  simultaneamente  na  relación  de  persoas  admitidas  e  na 
relación de persoas excluídas coa causa (4) Non aportar xustificante de ter ingresados 
os dereitos de exame.

Terceiro.- Comprobada  a  documentación  integrada  no  expediente,  consta  de  xeito 
fidedigno que o aspirante realizou correctamente o aboamento das taxas por dereitos 
de exame e presentou a correspondiente xustificación en tempo e forma legalmente 
establecidos.  Por  tanto,  non  procede  en  ningún  caso  a  súa  exclusión  do  proceso 
selectivo.

FUNDAMENTOS DE DEREITO

Único.- O  artigo  109.2  de  la  Lei  39/2015,  do  1  de  outubro,  do  procedemento 
administrativo común das administracións públicas, establece de forma expresa que: 
“As Administracións públicas poderán, así mesmo, rectificar en calquera momento, de 
oficio  ou  a  instancia  dos  interesados,  os  erros  materiais,  de  feito  ou  aritméticos 
existentes nos seus actos”.

No presente caso, concorren todos os requisitos para a aplicación da rectificación de 
oficio,  ao  tratarse  dun  erro  puramente  material,  indiscutible  e  evidente  que  se 
desprende de forma directa  dos  documentos  obrantes  no expediente,  sen que isto 
supoña  unha  alteración  substancial  nin  do  procedemento  nin  do  fondo  do  acto 
administrativo.

Con base no informe do Servizo de Persoal e  de conformidade coas  atribucións que 
confire o art. 124.4 da Lei 7/1985, do 2 de abril, reguladora das bases de réxime local e  
visto o disposto no Decreto núm. 4003/2026, do 12 de maio de 2026, 

RESOLVO: 

PRIMEIRO.- Rectificar  o  erro  material  detectado  na  listaxe  definitiva  de  aspirantes 
admitidos/as e excluídos/as aprobada polo Decreto núm. 10077/2025, do 29/10/2025, 
correspondente ao proceso selectivo para a cobertura de 3 prazas de celador/a de 
CEIP (quenda libre - OPE 2023), no seguinte sentido:

- Excluír definitivamente da relación de persoas aspirantes excluídas a:

-  ALBERTO DEL RÍO DEL RÍO (DNI 32679880P).

-  Manter ao  citado  aspirante,  a  todos  os  efectos  previstos  na  convocatoria,  na  
relación de persoas aspirantes admitidas.

SEGUNDO.- Publicar  a  resolución  de  rectificación  de  erros  no  Boletín  Oficial  da 
Provincia (BOP) de Lugo así como Taboleiro de Anuncios electrónico do Concello de 
Lugo, para o xeral coñecemento das persoas interesadas. 

TERCEIRO.- Trasladar  de  xeito  inmediato  a  resolución  ao  tribunal  cualificador  do 
proceso selectivo para a súa constancia e aos efectos oportunos no desenvolvemento 
do proceso de oposición.
RECURSOS: 

Contra esta resolución, que esgota a vía administrativa, poderase interpoñer un recurso 
postestativo  de  reposición  no  prazo  dun  mes  ante  a  Alcaldía   ou  un  recurso 
contencioso-administrativo ante a xurisdición contencioso-administrativa, no prazo de 
dous meses, contados en ambos os casos desde o día seguinte ao da súa notificación. 

Todo  isto  de  conformidade  co  artigo  123  da  Lei  39/2015,  do  1  de  outubro,  do 
procedemento administrativo común das administracións públicas (BOE núm. 236, do 
02.10.2015), e co artigo 46.1 da Lei 29/1998, do 13 de xullo, reguladora da xurisdicción 
contencioso-administrativa  (BOE  núm.  167,  do  14.07.1998),   sen  prexuízo  do  seu 
dereito a interpoñer calquera outro recurso legal que considere oportuno. 

Cúmprase.
Asinado dixitalmente pola Excma. Alcaldesa presidenta do Excmo. Concello de Lugo, 
María Elena Candia López. 

